
Abstract 
Archaeological registration was done by 
Sagnabrunnur in August 2020 of the area of 
Hafnartangi, in Bakkafjörður, 
Langaneshreppur, East-Iceland.  
Aerial photographs, as well as other old 
photographs of the area, suggested that 
several timber-houses had once stood at the 
area of Hafnartangi. Information of 17 
archaeological remains were found at 
Hafnartangi. The only old timber-house now 
standing in Hafnartangi is Halldórshús, built 
in 1906 (sanctioned by law Nr. 80/2012). 
Halldórshús is considered to have a high 
conservation value (8). The other ten houses 
that were built in Hafnartangi, now lost, also 
have a rather high conservation value (6), 
except one house that has a rather little 
conservation value (2). Historical data and 
information from people living in town 
suggested that an old harbor area, as well as 
anchors could be at the site. A small railway 
used to be in the harbor area. The harbor, the 
archors and the railway are considered to have 
a rather high conservation value (6). Two 
remains were found on aerial photograph 
(1958) that have a low preservation value (2). 
The conclusion of the archaeological 
registrations is that it highly recommended 
that Langanesbyggð will rebuild the old 
timber-houses at Hafnartangi. Part of 
preparation that project would be to collect oral history of Bakkafjörður. The excavation of the 
anchors is Bæjarvík is also a possibility. 
The Cultural Heritage Agency of Iceland will decide on a sufficient preservation of the 
archaeological remains, according to the Icelandic Heritage Law Nr. 80/2012. 

Inngangur 
 
Að beiðni Langanesbyggðar kannaði fornleifafræðingurinn Rannveig Þórhallsdóttir hjá 
Sagnabrunni ehf. fornleifar vegna deiliskipulagstillögu að Hafnartanga, Bakkafirði í 
Langanesbyggð. Jónas Egilsson sveitarstjóri var fulltrúi verkkaupa f.h. Langanesbyggðar.  
Samkvæmt 16. gr. laga um menningarminjar nr. 80/2012 skal skráning á fornleifum, húsum og 
mannvirkjum fara fram áður en gengið er frá aðal- eða deiliskipulagi. Tilgangur 
fornleifaskráningarinnar er að kanna skv. þeim lögum heimildir og skoða deiliskipulagssvæðið 
á vettvangi til að meta eins nákvæmlega og unnt er hvort fornleifar sjáist á yfirborði eða geti 
leynst undir sverði. 
 
 
 

Mynd 1. Loftmynd frá af skipulagssvæðinu að Hafnartanga í Bakkafirði 
frá Teiknistofu Norðurlands. 

Deiliskipulagssvæðið 
 
Deiliskipulagssvæðið sem fornleifaskráð er hér er að Hafnartanga í Bakkafirði, 
Langanesbyggð. Svæðið er skilgreint sem miðsvæði, athafnasvæði og opið svæði til sérstakra 
nota. Skipulagssvæðið er 4,7 hektarar að stærð og miðast skipulagsmörk við strandlengjuna og 
götu við Hafnargötu og Kötlunesveg. Þar eru íbúðarhús og atvinnuhúsnæði þar sem rekin er 
ýmis starfsemi. Nyrst á tanganum er kaupfélagshúsið og gamla höfnin sem ber vott um sögu 
og uppruna þéttbýlisins. Gamla höfnin er ekki nýtt í dag þar sem hafnarstarfsemin hefur færst 
á Bakkafjarðarhöfn sunnan við þéttbýlið. Bakkafjörður er skilgreindur sem brothætt byggð og 
er fyrirhugað deiliskipulag mikilvægur liður í að styrkja innviði samfélagsins.1  
Ein bygging á skipulagssvæðinu fellur undir lög um menningarminjar um verndun og 
varðveislu húsa sem er 100 ára eða eldri. Það er Kaupfélagshúsið, sem er elsta byggingin á 
Bakkafirði og stendur við Hafnartanga 2. Húsið er byggt árið 1906 og er 166 m2 að stærð, á 
tveimur hæðum með risi og kjallara. Halldór Runólfsson reisti húsið á tanganum og rak þar 
verslun í Halldórshúsi til 1920. Þá var þar rekin verslunin Gunnlaugsson til 1936, en þá varð 
húsið að útibúi Kaupfélags Langnesinga á Bakkafirði. Húsið var þá kallað Kaupfélagshúsið í 
daglegu tali. Húsið er byggt úr timbri og er eina timburhúsið sem eftir stendur af gömlu 
timburhúsunum sem mynduðu þyrpingu á tanganum. Síðustu ár hefur verið unnið að 
endurbótum á húsinu til að vernda upprunanlegt útlit þess. Kaupfélagshúsið er talið hafa hátt 
varðveislugildi en það hefur byggingarlistrænt og menningarsögulegt gildi fyrir Bakkafjörð og 
er gert ráð fyrir að því verði við 
haldið og fái nýtt hlutverk. 
Bæjarvíkin er hverfisvernduð 
vegna sögulegra tenginga en 
hún er forsenda byggðarinnar á 
Bakkafirði. Hverfisvernd er 
ákvæði í aðalskipulagi um 
verndun sérkenna eldri byggðar 
og menningarsögulegra minja. Í 
deiliskipulaginu er tekið mið af 
því að vernda sögulega ásýnd 
svæðisins og er meðal annars 
gert ráð fyrir að á svæðinu verði 
dvalarsvæði með skiltum þar 
sem hægt verður að lesa um 
sögu staðarins. Það er markmið 
sveitarfélagsins að hvert tímabil 
byggingarsögunnar eigi sér 
fulltrúa í bæjarmyndinni og 
lögð er áhersla á endurgerð 
gamalla húsa og varðveislu 
muna tengdum fyrri byggð og 
menningu. 2   
 
 

                                                        
1 Hafnartangi, Bakkafirði. Skipulagslýsing. Teiknistofa Norðurlands, 16.06.2020.  
2 Hafnartangi, Bakkafirði. Skipulagsuppdráttur og greinargerð. Teiknistofa Norðurlands, 06.08.2020.  

Mynd 2. Loftmynd frá 1958 af Bakkafirði. Lmi.is 

Skráningin 
 
Fornleifaskráningin var undirbúin með skoðun skriflegra heimilda á Héraðsskjalasafni 
Austfirðinga tengdum Bakkafirði, gömlum ljósmyndum og loftmyndum. Loftmynd frá 1958 
og gamlar myndir af húsum sem varðveittar eru á Þjóðminjasafni Íslands gáfu ástæðu til að 
ætla að á tanganum í Bakkafirði hefðu staðið mun fleiri hús en standa nú, eins og um getur í 
texta skipulagslýsingar sem kynnt var hér að framan.  
 
Rannveig Þórhallsdóttir fór á vettvang 22. ágúst 2020. Fornleifar voru skráðar inn með Trimble 
Geo7X og hlaut fornleifaskráningin nr. 2292 hjá Minjastofnun Íslands. Engar friðlýstar 
fornleifar eru á svæðinu, en heimildir fundust 14 friðaðar fornleifar á loftmyndum og gömlum 
ljósmyndum. Engar tóftir fundust við vettvangsskoðun, en hús nr. 5 á minjakorti, byggt 1906 
og steyptur grunnur nr. 4 á minjakorti (líklega stóð eldra timburhús á sama stað sem hét 
Magnúsarhús), er það eina sem eftir stendur af timburhúsunum gömlu á Hafnartanga eins og 
áður segir.  
 
Engin fornleifaskráning hefur farið fram á svæðinu en fyrir liggur svæðisskráning Guðrúnar 
Öldu Gísladóttur frá 2002. Á mynd 2, sem er klippt út úr loftmynd frá 1958,3 er hægt að greina 
að nokkrar byggingar og tóftir stóðu á Hafnartanganum. Við vettvangsskoðun var gerð tilraun 
til að staðsetja eins og unnt var minjarnar út frá loftmyndinni frá 1958, tveimur myndum sem 
varðveittar eru á Þjóðminjasafni Íslands og fleiri myndum sem Bakkfirðingar hafa deilt á 
Facebook síðunni Bakkfirðingar. Er Bakkfirðingum kærlega þökkuð aðstoðin við 
heimildarleitina í gegnum síma, Facebook og tölvupóst - allar villur skrifast þó á 
skýrsluhöfund. Erla Salóme Ólafsdóttir fær sérstakar þakkir fyrir að nýta tæknina til að leiða 
saman skýrsluhöfund og tvo heimildamenn. Einnig fær Aðalbjörg Sigmarsdóttir kærar þakkir 
fyrir að senda höfundi handrit föður síns um byggðina á Hafnartanga. 
 
Á Langanesi hafa fundist minjar sem benda til búsetu allt frá landnámi á 10. öld. Til að mynda 
fannst kvenkuml á Bakka í Skeggjastaðahreppi árið 1936 4 og heimildir frá 1200 og 1367 benda 
til þess að kirkja hafi staðið til forna að Skeggjastöðum.5 Hafnar er getið í rekaskrá 
Skálholtsstaðar frá um 1270 vegna hvalreka.6 Árið 1885 var Höfn við Bakkafjörð löggiltur 
verslunarstaður. Þremur árum síðan hóf verslun Örum & Wulff á Vopnafirði þar fiskmóttöku 
og vöruafgreiðslu í smáum stíl. Halldór Runólfsson frá Böðvarsdal stofnaði verslun og útgerð 
um aldamótin 1900 og rak fyrirtæki sín með miklum myndarskap til dauðadags árið 1920. 
Verslunarhús Halldórs stendur enn (friðað hús, minjanr. 2292-5). 7  Eftir lát Halldórs stofnaði 
Verslun Jakobs Gunnlaugssons í Kaupmannahöfn útibú á Bakkafirði. Það fyrirtæki starfaði í 
Bakkafirði til 1936. Hún var yfirleitt kölluð „verslun Gunnlaugssons“. Eftir að verslun 
Gunnlaugssons hætti rekstri í Bakkafirði tók Kaupfélag Langnesinga á Þórshöfn við 
húsnæðinu. 8   
Byggð í Bakkafirði myndaðist í landi Hafnar. Höfn var hlunnindajörð, reki nokkur og útræði 
hið besta við Bakkaflóa þar sem stutt var á mið. Ábúendur að Höfn stunduðu sjó og veiddu 
hrognkelsi og hákarl, auk bolfisks. Tekjur voru af uppsátri aðkomumanna, s.s. Færeyinga, allt 

                                                        
3 Loftmynd á www.lmi.is, mynd númer: LI2-7856. 
4 Kristján Eldjárn, 2016. Kuml og haugfé í heiðnum sið, bls. 214-216.  
5 Guðrún Alda Gísladóttir, 2002. Menningarminjar í Skeggjastaðahreppi, bls. 42; Kirknaskrá Páls; DI XII 3. 
6 Guðrún Alda Gísladóttir, 2002. Menningarminjar í Skeggjastaðahreppi, bls. 59; DI II, 71. 
7 Ármann Halldórsson, 1974. Sveitir og jarðir í Múlaþingi, I. bindi, bls. 10 og 46-48, Guðrún Alda Gísladóttir, 
Menningarminjar í Skeggjastaðahreppi, bls. 61.  
8 Ármann Halldórsson, 1974. Sveitir og jarðir í Múlaþingi, I. bindi, bls. 10 og 46-48, Guðrún Alda Gísladóttir, 
Menningarminjar í Skeggjastaðahreppi, bls. 61.  

til 1940. Eldri hús að bænum Höfn var 
stór tvíbýlisbær í burstastíl og úr 
rekaviði að miklu leyti. Í fasteignamati 
frá 1918 getur um portbyggða, 
alþiljaða baðstofu, timburhúsið var 
alþiljað með járnþaki. Auk gripahúsa 
voru einnig ísgeymsluhús, 
Færeyingasjóbúð („Veiðimaðurinn“, 
NM:018:010), sjóhús („Skjaldbreið“, 
NM0018:011), og timburhús til 
Færeyingaúthalds. Fleiri skúrar, sjóhús 
og „byrgi“ voru einnig við sjóinn. 
Einnig húseignir Halldórs 
Runólfssonar kaupmanns sem voru 
virtar á kr. 25,150 og „járnbraut“  
(NM-018:008 í eldri svæðisskráningu)  
263 m, hús á Bjargi virt á 8885 kr. og 
Lindarbrekka. Síðar voru byggð tvö 
tvílyft timburhús með járnþaki og á 
steyptum grunnum. Timburhúsin voru 
hituð upp með kolaofnum. Garðrækt 
eitthvað til heimilis frá aldamótum eða 
fyrr.9  
 
 

                                                        
9 Ármann Halldórsson, 1974. Sveitir og jarðir í Múlaþingi, I. bindi, bls. 10 og 46-48, Guðrún Alda Gísladóttir, 
Menningarminjar í Skeggjastaðahreppi, bls. 61.  

Mynd 3. Frá Bakkafirði. Lpr-3891 í Þjóðminjasafni Íslands. Samkvæmt Víði Má Hermannssyni heita húsin 
frá vinstri Magnúsarhús, Pakkhús, Halldórshús og Mjöll. 

 

Mynd 4. Höfn í Bakkafirði. Mynd númer ÞJ_Þing-1017 á 
Þjóðminjasafni Íslands. Ljósmyndari Þorsteinn Jósepsson. Myndin 
er tekin á tímabilinu 1940-1965.  

Mynd 5. Af Facebook síðunni Bakkfirðingar. 

 
 

Mynd 6. Mynd frá Hjörleifi Ólafssyni af Hafnartanganum í Bakkafirði. Myndina tók Guðmundur Ólafsson, 
starfsmaður ESSO um 1960. 

Samkvæmt húsavirðingu frá 1907 voru níu hús virt í Bakkafirði. Húseignir Halldórs 
Runólfssonar í Höfn voru þá sex talsins.  
 
Nr. 1. Íbúðarhús 20x10 áln. Tvílyft með lágu risi, kjallara undir, kr. 12500,00. 
Nr. 2. Hús 15x11 áln. Einlyft með háu risi með kvisti í gegn, 11x6 áln. Áfastir við húsið eru 
tveir fiskiskúrar 11x8 og 11x6 áln. 3400,00. 
Nr. 3. Vörugeimsluhús 24x12 áln. portbyggt með háu risi. 4000,00. Fiskiskúr áfastur við þetta 
hús, 12x8 áln. 450,00. 
Nr. 4. Sjómanna- og vörugeymsluhús, 12x8 áln. með porti og háu risi. 1600,00. 
Nr. 5. Sölubúð 12x6 áln. Tvílyft með skúrþaki. 1750,00. 
Nr. 6. Fiskitökuskúr í Steintúni, 12x8 áln. 450,00. 
 
Húseign Vilhjálms Jónatanssonar og Gunnlögs A. Jónssonar í Höfn: Sjómanna- og 
fiskigeymsluhús, 12x8 áln. Tvílyft-skúrþak. kr. 1800,00. 

Mynd 7. Mynd frá Hjörleifi Ólafssyni af húsunum á Hafnartanga. Myndina tók Guðmundur Ágústsson, starfsmaður 
ESSO, um 1960.  

Húseign Valdemars Magnússonar á Bakka, standandi í Hafnar-landareign: Sjómanna- og 
fiskigeymsluhús, 10x8 áln, portbyggt með háu risi. kr. 1020,00. 
 
Húseign Jóhannesar Bjarnasonar, Dalhúsum, standandi í Hafnar-landareign: Íbúðarhús, 8x6 
áln, portbyggt með háu risi og áföstum skúr 6x5 áln. 1215,00. 
 
Árið 1909 bættust við þessar húseignir í Hafnarlandi: 
 
Húseignir Guðjóns Sæmundssonar  á Bjargi, standandi í Hafnarlandi.  

1. Íbúðarhús 14x10 ál., tvílypt með lágu risi og kjallara undir. kr. 5806.00 
2. Fiskiskúr 12x6 áln. kr. 325,00. 
3. Fiskiskúr 12x6 áln. 325,00. 

 
Húseign Taure Hjemgaards á Seyðisfirði, standandi í Hafnarlandi:  
1. Sjómanna- og fiskihús 14x8 áln. portbyggt með lágu risi og kjallara undir. kr. 1546,00. 
 
Árið 1912 eru tvö hús skráð: 
Hús í Höfn, eign Halldórs Runólfssonar, kaupmanns. Portbyggt hús með háu risi 14x10 álnir. 
Húsið er einlyft og innanþiljað uppi og niðri. Virt kr. 1800,00. 
 
Húsið Bjarg í Hafnarlandareign, eign Taure Hjemgaards skipstjóra. Húsið er portbyggt, með 
háu risi ætlað til íbúðar. Virt kr. 1314,00. 
 

Mynd 8. Mynd frá Hjörleifi Ólafssyni af Magnúsarhúsi. Til hægri á myndinni má glitta í járnbrautina og einn vagn til 
flutnings. Járnbrautin lá meðfram ströndinni frá Halldórshúsi, N til S, í áttina að Nýhöfn.  

Árið 1913 voru virt hús á Bjargi sem Taure Hjemgaard lét byggja þar sunnar. Húsið er 
portbyggt með háu risi, 14 álnir á lengd og 8 álnir á breidd. Það er ekki fullgjört enn, en var þó 
notað til fiskgeymslu í sumar. Húsið virðum við á kr. 900,00. 
 
Einnig fundust heimildir um 
leigusamning sem Þórarinn Magnússon, 
eigandi jarðarinnar Höfn í 
Skeggjastaðahreppi gerði þann 23. júlí 
1926 um uppsátur í Hafnarlandi. 
Leigjandinn var Árni Friðriksson sem 
leigði lóð að Höfn sem afmarkaðist af 
girðingu Hafnartúns að utan og veginum 
að ofan og var 2400 ferfaðmar að 
flatarmáli. Lóð þessi var leigð til 
túnræktunar og til að byggja undir hús 
sem var 8 x 10 álnir og leyfi til að byggja 
hús. Einnig var leyfi fyrir uppsátur fyrir 
einn róðrarbát í Hafnarvík. 10  
 
Á loftmynd af skipulagssvæðinu (mynd 10) var reynt að staðsetja húsin og tóftirnar sem sjást 
á loftmynd 1958 og gömlum ljósmyndum. Jafnframt voru punktar hnitsettir og sjást í 
minjaskráningu hér á eftir.  
 

1) [Minjanr. 2292-1]  
„Mjöll“. Á ljósmyndum og loftmynd sést horfið hús á tanganum, næst sjó. Sést á 
gömlum myndum og loftmyndum. Samkvæmt heimildamönnunum Halldóri Njálssyni, 
f. 1953, Hjörleifi Ólafssyni f. 1936, Hilmu Njálsdóttur, f. 1958, Rósu Björk 
Magnúsardóttir, f. 1957 og Freydísi Björk Magnúsardóttur, f. 1951, heitir hús 2292-1 
Mjöll.  
Samkvæmt heimildum sem Sigmar I. Torfason á Skeggjastöðum skráði árið 1989 stóð 
Mjöll austanvert við Magnúsarhús. Það var byggt af Halldóri Runólfssyni kaupmanni í 
Höfn (f. 1. okt. 1870, d. 27. ágúst 1920) sem verbúð. Hann rak auk verslunar bæði 
útgerð og fiskverkun og hafði margt fólk í vinnu á sumrum, til að mynda aðkomnar 
stúlkur unnu þar við fiskverkun. Í húsinu var saltfiskur verkaður og þurrkaður. 
Stúlkurnar voru hvítklæddar við vinnu sína, sagt var að þær hafi verið kallaðar 
Mjallarmeyjar og nafnið því fengið heitið Mjöll. Í húsinu var ein hæð og ris, búið þar 
uppi og niðri, stundum allt árið. Þar var einnig kennslustofa barnaskóla hreppsins 
meðan farkennsla var.11   

 
2) [Minjanr. 2292-2]  

„Gamla búðin.“ Horfið hús á tanganum. Sést á gömlum myndum og loftmyndum. 
Samkvæmt heimildamönnunum Halldóri Njálssyni, f. 1953, Hjörleifi Ólafssyni f. 1936, 
Hilmu Njálsdóttur, f. 1958, Rósu Björk Magnúsardóttir, f. 1957 og Freydísi Björk 
Magnúsardóttur, f. 1951, heitir hús 2292-2 Gamla búðin. „Gamla búðin“ var áföst við 
„Pakkhúsið“. 

                                                        
10 Leigusamningur Þórarins V. Magnússonar að Höfn í Skeggjastaðahreppi og Árna Friðrikssonar, 23. júlí 1926. 
Ske – 20 – 15. Varðveitt á Héraðsskjalasafni Austfirðinga.   
11 Óbirt handrit í eigu Aðalbjargar Sigmarsdóttur sem faðir hennar, Sigmar I. Torfason, tók saman um kynningar 
á 24 ljósmyndum sem teknar voru í Skeggjastaðahreppi, flestar í Höfn við Bakkafjörð. Aðalheimildamaður var 
Hjálmar Hjálmarsson að Bjargi.  

Mynd 9. Bragginn í Bakkafirði. Rúnar Snær Reynisson, RÚV, 
2018.  

3) [Minjanr. 2292-3]  

„Pakkhúsið“. Horfið hús á tanganum. Sést á gömlum myndum og loftmyndum. 
Samkvæmt heimildamönnunum Halldóri Njálssyni, f. 1953, Hjörleifi Ólafssyni f. 1936, 
Hilmu Njálsdóttur, f. 1958, Rósu Björk Magnúsardóttir, f. 1957 og Freydísi Björk 
Magnúsardóttur, f. 1951, heitir hús 2292-3 Pakkhúsið. Pakkhúsið var innflutt frá Noregi 
og sett saman eftir númerum.  
Pakkhúsið og viðbyggða sölubúð (Gamla búðin, minjanr. 2292-2) byggði Halldór 
Runólfsson kaupmaður og notaði fyrir sinn verslunarrekstur, síðar J. Gunnlögsen og 
loks útibú K.L. Pakkhúsið var lengi notað sem samkomuhús, þar voru jafnvel 
leiksýningar sem heimafólk setti upp en líklega ekki eftir 1944, enda varð þá mikil 
fólksfækkun í byggðalaginu á þeim tíma. Pakkhúsið og sölubúðin voru rifin eftir 
1974.12 

 
4) [Minjanr. 2292-4]  

„Magnúsarhús“. Samkvæmt heimildamönnunum Halldóri Njálssyni, f. 1953, 
Hjörleifi Ólafssyni f. 1936, Hilmu Njálsdóttur, f. 1958, Rósu Björk Magnúsardóttir, f. 
1957 og Freydísi Björk Magnúsardóttur, f. 1951, hét hús 2292-4 Magnúsarhús.13 Á bak 
við Magnúsarhús var plan sem lá niður á höfnina. Í Magnúshúsi var einungis búið á efri 
hæðinni. Á neðri hæðinni voru haldin böll á árunum í kringum 1950. Braggi á ljósmynd 
9, nú stendur einungis steyptur grunnur. Á gömlum myndum og loftmyndum má sjá að 
eldra hús stóð á sama stað.  
Magnúsarhús var byggt fyrir 1906. Það var notað til íbúðar (verbúð) uppi, en fiskhús 
og geymslur niðri. Húsið var eign Halldórs Runólfssonar en eftir lát hans varð húsið og 
önnur hús verslunar hans eign frænda hans Jakobs Gunnlögssens, stórkaupmanns í 
Kaupmannahöf, sem rak verslun í Bakkafirði allt til ársins 1936. Þá keypti Kaupfélag 
Langnesinga á Þórshöfn hús og aðstöðu Gunnlögssensverslunar. Gömlu húsin þóttu 
óhentug og hrörleg fyrir verslun Kaupfélags Langnesinga og var því byggð ný sölubúð 
með lítilli vörugeymslu um 1947. Eftir 1960 ákvað K.L. að fjarlægja flest gömlu húsin 
á tanganum og reisa í þeirra stað allstóran bragga sem vörugeymslu. Voru húsin látin 
föl ef menn vildu annast niðurrif, brottflutning og hreinsun grunna. Magnúsarhús þótti 
ekki árennilegt þar sem það var bæði sterkbyggt og stórt. Jarðýta var fengin til og með 
afli tókst að draga það af tanganum suður á Hafnartúni ofan vegar. Þar stóð það í nokkur 
ár, uns það var afmáð með því að brenna það eftir 1974. Sunnan undir Magnúsarhúsi 
var skúrbygging sem var notuð sem sláturhús til ársins 1958.14   

 
5)  [Minjanr. 2292-5] Hafnartangi 2. 

„Halldórshús“, friðað, byggt 1906. Samkvæmt heimildamönnunum Rósu Björk 
Magnúsardóttir, f. 1957 og Freydísi Björk Magnúsardóttur, f. 1951 og öðrum 
heimildarmönnum var hús 2292-3 áður fyrr kallað „Kaupmannshús“, 
„Gunnlögsenshús“, „Kaupfélagshús“,    og síðar „Halldórshús“.15 

                                                        
12 Óbirt handrit í eigu Aðalbjargar Sigmarsdóttur sem faðir hennar, Sigmar I. Torfason, tók saman um kynningar 
á 24 ljósmyndum sem teknar voru í Skeggjastaðahreppi, flestar í Höfn við Bakkafjörð. Aðalheimildamaður var 
Hjálmar Hjálmarsson að Bjargi.  
13 Upplýsingar 30.08.2020 frá Hilmu Njálsdóttur, f. 1958.  
14 Óbirt handrit í eigu Aðalbjargar Sigmarsdóttur sem faðir hennar, Sigmar I. Torfason, tók saman um kynningar 
á 24 ljósmyndum sem teknar voru í Skeggjastaðahreppi, flestar í Höfn við Bakkafjörð. Aðalheimildamaður var 
Hjálmar Hjálmarsson að Bjargi.  
15 Óbirt handrit í eigu Aðalbjargar Sigmarsdóttur sem faðir hennar, Sigmar I. Torfason, tók saman um kynningar 
á 24 ljósmyndum sem teknar voru í Skeggjastaðahreppi, flestar í Höfn við Bakkafjörð. Aðalheimildamaður var 
Hjálmar Hjálmarsson að Bjargi.  

6) [Minjanr. 2292-6]  

„Skjaldbreið“, sjóhús (NM0018:011). Horfið hús á tanganum. Sést á gömlum 
myndum og loftmyndum. Samkvæmt heimildamönnunum Halldóri Njálssyni, f. 1953, 
Hjörleifi Ólafssyni f. 1936, Hilmu Njálsdóttur, f. 1958, Rósu Björk Magnúsardóttir, f. 
1957 og Freydísi Björk Magnúsardóttur, f. 1951, heitir hús 2292-6 Skjaldbreið.  
Skjaldbreið var rislágt, ljóst hús, fyrst notað sem vörugeymsla en síðar við slátrun á 
kjöti og kjötsöltun og sem fiskhús. Skjaldbreið var eign Þórarins Valdimarssonar bónda 
í Höfn 1920-1935. Hann seldi það kaupfélaginu 1936. Suður af Skjaldbreið allt að 
næsta húsi var lágreist bygging sem einnig var eign Þórarins. Þar hafði hann sölubúð 
fyrir Kaupfélag Langnesinga og var fyrsti útibússtjóri þess þar til hann flutti til 
Reykjavíkur árið 1935. 16 

 
7) [Minjanr. 2292-7]  

„Gamla símstöðin“. Horfið hús á tanganum. Sést á gömlum myndum og loftmyndum. 
Samkvæmt heimildamönnunum Halldóri Njálssyni, f. 1953, Hjörleifi Ólafssyni f. 1936, 
Hilmu Njálsdóttur, f. 1958, Rósu Björk Magnúsardóttir, f. 1957 og Freydísi Björk 
Magnúsardóttur, f. 1951, heitir hús 2292-7 Gamla símstöðin. Húsið var einnig kallað 
„Jónshús“. Sambyggt Gömlu símstöðinni var skúr sem var notaður undir saltfisk. 
Samkvæmt heimildum frá Sigmari I. Torfasyni var húsið áður fyrr kallað Tótahús. 
Húsið var upphaflega byggt inni á Mókollsstöðum sem verbúð fyrir ofan 
Lindarbrekkulendingu. Þórarinn Valdimarsson eignaðist síðan húsið og flutti það út áf 
Hafnartangann og setti það á fremur lágan steinsteyptan kjallara. Skeggjastaðahreppur 
keypti húsið árið 1975, síðar húsið boðið niður til niðurrifs. 17 

 
8) [Minjanr. 2292-8]  

„Perlan“. Horfið hús á tanganum. Sést á gömlum myndum og loftmyndum. Samkvæmt 
heimildamönnunum Halldóri Njálssyni, f. 1953, Hjörleifi Ólafssyni f. 1936, Hilmu 
Njálsdóttur, f. 1958, Rósu Björk Magnúsardóttir, f. 1957 og Freydísi Björk 
Magnúsardóttur, f. 1951, heitir hús 2292-8 Perlan.  
Jón Sigurðsson bóndi í Höfn byggði lítið timburhús á hlaði gamla bæjarins í Höfn. 
Bræðurnir Jósef Thorlacius og Þórarinn Magnússynir fluttu húsið vestar á túnið og 
stækkuðu það og var það þá kallað Perlan.18 
 

 
9) [Minjanr. 2292-9]  

„Fjárhús frá Höfn“. Tóft 2, sést á loftmynd. Hlutverk: að öllum líkindum fjárhús frá 
Höfn (NM-018:008).19  
 
 
 

                                                        
16 Óbirt handrit í eigu Aðalbjargar Sigmarsdóttur sem faðir hennar, Sigmar I. Torfason, tók saman um kynningar 
á 24 ljósmyndum sem teknar voru í Skeggjastaðahreppi, flestar í Höfn við Bakkafjörð. Aðalheimildamaður var 
Hjálmar Hjálmarsson að Bjargi.  
17 Óbirt handrit í eigu Aðalbjargar Sigmarsdóttur sem faðir hennar, Sigmar I. Torfason, tók saman um kynningar 
á 24 ljósmyndum sem teknar voru í Skeggjastaðahreppi, flestar í Höfn við Bakkafjörð. Aðalheimildamaður var 
Hjálmar Hjálmarsson að Bjargi.  
18 Óbirt handrit í eigu Aðalbjargar Sigmarsdóttur sem hún vann upp var upp úr handriti föður síns, Sigmars I. 
Torfasonar, um Bakkafjörð.  
19 Ármann Halldórsson, 1974. Sveitir og jarðir í Múlaþingi, I. bindi, bls. 46-48; Guðrún Alda Gísladóttir, 
Menningarminjar í Skeggjastaðahreppi, bls. 60; Munnlegar heimildir frá Halldóri Njálssyni. 

10)  [Minjanr. 2292-10]  
Kálgarður þar sem kartöflur og rófur voru ræktaðar.20  Sést á loftmynd. Náði undir þar 
sem rafstöðin stendur nú.21 
 

11)  [Minjanr. 2292-11]  
„Járnbraut“, (NM-018:008). Sést á loftmynd og mynd nr. 8. Járnbrautarteinarnir voru 
notaðir til að flytja saltfisk sem voru verkaðir á grindum og reitum. Reitirnir stóðu enn 
árið 1946. 22   
 

12) [Minjanr. 2292-12] 
„Gamli bærinn að Höfn“. Heimild um burstabæ að Höfn. Hafnarbærinn stóð á 
sjávarbakkanum við Bæjarvík (Hafnarvík), nyrst í þorpinu. Bærinn var stór tvíbýlisbær 
í burstastíl og úr rekavið að miklu leyti.  Portbyggð, alþiljuð baðstofa 8,79 x 3,14 m, 
timburhús alþiljað með járnþaki 5,2 x 4,35 x 5,02.23 Staðsetning skv. upplýsingum frá 
Rósu Björk Magnúsardóttir, f. 1957 og Freydísi Björk Magnúsardóttur f. 1951. 
 

13) [Minjanr. 2292-13] 
„Lending“. Heimild um bátalendingu og kofa. Hafnarbærinn stóð á sjávarbakkanum 
við Bæjarvík (Hafnarvík), nyrst í þorpinu.24 Á Hákarlakarlaklöpp lágu oft tugir bátar 
með akkeri og voru bátar dregnir upp með spili. 25 
 

14) [Minjanr. 2292-14] 
„Akkeri“. Samkvæmt upplýsingum frá Halldóri Njálssyni liggja nokkur akkeri grafin 
í sand í Bæjarvíkinni.26 
 

15) [Minjanr. 2292-15] 
„Nýhöfn“. Samkvæmt upplýsingum frá Rósu Björk Magnúsardóttir, f. 1957 og 
Freydísi Björk Magnúsardóttur f. 1951 stóð Nýhöfn á þessum stað. 27 

 
16) [Minjanr. 2292-16] 

„Skúrinn og Sibbukofi“. Samkvæmt upplýsingum frá Rósu Björk Magnúsardóttir, f. 
1957 og Freydísi Björk Magnúsardóttur f. 1951 stóðu Skúrinn, Sibbukofi, fjós og 
hænsnakofi hjá Gamla bænum að Höfn þar sem 16 er merkt inn á kortið. 28  
 

17) [Minjanr. 2292-17] 
„Kaupfélagshúsið“ Samkvæmt upplýsingum frá Rósu Björk Magnúsardóttir, f. 1957 
og Freydísi Björk Magnúsardóttur f. 1951 er hægt að sjá Kaupfélagshúsið næst 
mönnunum á mynd 5. 29 

                                                        
20 Munnlegar heimildir frá Halldóri Njálssyni. 
21 Munnlegar heimildir frá Rósu Björk Magnúsardóttur og Freydísi Björk Magnúsardóttur. 
22 Munnlegar heimildir frá Hjörleifi Ólafssyni. 
23 Ármann Halldórsson, 1974. Sveitir og jarðir í Múlaþingi, I. bindi, bls. 46-48; Fasteignamat árið 1918; 
Túnakort Hafnar; Guðrún Alda Gísladóttir, Menningarminjar í Skeggjastaðahreppi, bls. 60.  
24 Ármann Halldórsson, 1974. Sveitir og jarðir í Múlaþingi, I. bindi, bls. 46-48; Sigmar I. Torfason, 
Skeggjastaðir – kirkja og prestar, bls. 46 og 59; Guðrún Alda Gísladóttir, Menningarminjar í 
Skeggjastaðahreppi, bls. 62.  
25 Munnlegar heimildir frá Halldóri Njálssyni. 
26 Munnlegar heimildir frá Halldóri Njálssyni. 
27 Munnlegar heimildir frá Rósu Björk Magnúsardóttur og Freydísi Björk Magnúsardóttur. 
28 Munnlegar heimildir frá Rósu Björk Magnúsardóttur og Freydísi Björk Magnúsardóttur. 
29 Munnlegar heimildir frá Rósu Björk Magnúsardóttur og Freydísi Björk Magnúsardóttur. 

Varðvei

Fri
ðlý
st? 

Mótvægisa
ðgerðir 

Ísnet hnit 

2292-1 Nr. 1.  
Heimild um húsið  
Mjöll 

1 Framkv. Engi
n 

Horfin 1906-
1975 

Talsvert 
(5) 

Talsvert 
(5) 

Nei Staðsett. 
Endursmíða 

690057.961,  
622124.888 

2292-2 Nr. 2.  
Heimild um húsið 
Gamla búðin 

1 Framkv. Engi
n 

Horfin 1906-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690047,  
622126 
 

2292-3 Nr. 3.  
Heimild um húsið 
Pakkhús 

1 Framkv. Engi
n 

Horfin 1906-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690036, 
622116 

2292-4 Nr. 4.  
Heimild um húsið 
Magnúsarhús 

1 Framkv. Engi
n 

Horfin 1906-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690044.886, 
622089.865 

2292-5 Nr. 5.  
Friðað hús 
Halldórshús 
 

1 Framkv. Engi
n 

Þokkalegt, 
viðgerð 
stendur 
yfir 

1906 Mikið (8) Mikið 
(8) 

Nei Endursmíða 
og halda 
við. Finna 
nýtt 
hlutverk. 

690056.644, 
622099.376 

2292-6 Nr. 6.  
Heimild um húsið 
Skjaldbreið 

1 Framkv. Engi
n 

Horfin 1906-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690055, 
622081 

2292-7 Nr. 7.  
Heimild um húsið 
Gamla símstöðin 

1 Framkv. Engi
n 

Horfin 1906-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690062, 
622082 

2292-8 Nr. 8.  
Heimild um húsið 
Perluna 

1 Framkv. Engi
n 

Horfin 1900-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690092, 
622027 

2292-9 Nr. 9.  
Heimild um fjárhús 

1 Framkv. Engi
n 

Horfin 1900-
1975 

Lítið (2) Lítið (2) Nei Staðsett.  690114.107, 
621937.493 

2292-10 Nr. 10.  
Heimild um kálgarð 

1 Framkv. Engi
n 

Horfin 1900-
1975 

Lítið (2) Lítið (2) Nei Staðsett. 690082.624, 
621867.732 

2292-11 Nr. 11.  
Heimild um 
járnbrautarteina 

1 Framkv. Engi
n 

Horfin 1900-
1975 

Talsverð 
(6) 

Talsverð 
(6) 

Nei Staðsett. 690025.831, 
621890.158 

2292-12 Nr. 12.  
Heimild um 
burstabæ að Höfn 

1 Framvk. Engi
n 

Horfin 1900-
1950 

Talsverð 
(6) 

Talsverð 
(6) 

Nei Staðsett. 690126, 
622036. 

2292-13 Nr. 13. Heimild um 
lendingu á 
Hákarlaklöppum 

1 Framkv. Engi
n 

Horfin 1900-
1950 

Talsverð 
(6) 

Talsverð 
(6) 

Nei  Staðsett út 
frá 
upplýsingu
m frá 
heimildam. 

690054, 
622142. 

2292-14 Nr. 14. Heimild um 
akkeri grafin í sand 
í Bæjarvík 

1 Framkv. Lítil Grafin í 
sand 

1900 Talsverð 
(6) 

Talsverð 
(6) 

Nei  Uppgröftur? 690094, 
622128 

2292-15 Nr. 15. Heimild um 
húsið Nýhöfn 

 Framkv. Engi
n 

Horfin 1900-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690021, 
621886. 

2292-16 Nr. 16. Heimild um 
Skúrinn, Sibbukofa 

 Framkv. Engi
n 

Horfin 1900-
1975 

Lítið (2) Lítið (2) Nei Staðsett.  690112, 
622031. 

2292-17 Nr. 17.  
Heimild um 
Kaupfélagshúsið 

 Framkv. Engi
n 

Horfin 1900-
1975 

Talsvert 
(6) 

Talsvert 
(6) 

Nei Staðsett. 
Endursmíða 

690054, 
622073. 

Niðurstaða 
 
Í skipulagslýsingu segir að bæjarvíkin á Hafnartanga sé hverfisvernduð vegna sögulegra 
tenginga, en hún er forsenda byggðarinnar á Bakkafirði. Hverfisvernd er ákvæði í aðalskipulagi 
um verndun sérkenna eldri byggðar og menningarsögulegra minja. Í deiliskipulaginu verður 
tekið mið af því að vernda sögulega ásýnd svæðisins og gert verður meðal annars ráð fyrir því 
að á svæðinu verði dvalarsvæði með skiltum með sögulegum upplýsingum. Kaupfélagshúsið  
(Halldórshús) er talið hafa byggingarlistrænt og menningarsögulegt gildi og er gert ráð fyrir að 
því verði viðhaldið og það fái nýtt hlutverk. 30 Friðaða húsið [2292-5], Halldórshús, telst vera 
í hæsta verndar- og minjaflokki (8). Við fornleifaskráninguna fundust heimildir um tíu hús á 
Hafnartanga [2292-1], [2292-2], [2292-3],  [2292-4], [2292-6], [2292-7],  [2292-8],  [2292-
12],  [2292-15], [2292-17]  sem reyndust ýmist horfin af yfirborði eða reistar nýjar byggingar 
á sama stað. Minjagildi þeirra horfnu bygginga var talsver t(6). Einnig fannst heimild um 
Skúrinn og Sibbukofa [2292-16] sem hafði lítið verndar- og minjagildi (2). Að auki fundust 
heimildir um járnbraut [2292-11], bátalendingu [2292-13] og akkeri grafin í sandi [2292-14] 
sem töldust hafa talsvert minjagildi. Einnig fundust heimildir um tvær tóftir sem höfðu lítið 
verndar- og minjagildi (2), þ.e. kálgarð [2292-9], og fjárhús [2292-10].  
 
Niðurstaða fornleifaskráningarinnar er sú að mælst er til þess að Langanesbyggð stuðli að því 
að endurvekja gömlu húsamyndina að Hafnartanga með því að endurgera og endurbyggja 
timburhúsin á tanganum út frá þeim heimildum sem um getur hér að framan, þ.e. stærð húsa í 
húsavirðingu, útliti út frá ljósmyndum og munnlegum heimildum heimamanna. Mælst er til 
þess að farið verið í söfnun munnlegra heimilda hið allra fyrsta því heimildir um byggðina 
erum óðum að glatast. Tóftir sem vitna um sjósókn Færeyinga í Bakkafirði standa utan 
skipulagssvæðisins (SA við svæðið) sem mikilvægt er að varðveita frásagnir af.  
 
 
 
 

                                                        
30 Hafnartangi, Bakkafirði. Skipulagslýsing. Teiknistofa Norðurlands, 16.06.2020.  

Mynd 10. Loftmynd af skipulagssvæðinu á Hafnartanga, minjar merktar inn með rauðum tölustöfum. Með hjálp 
heimildarmanna var hægt að bæði gefa húsum nafn og staðsetja þau með nákvæmari hætti. Teiknistofa Norðurlands og 
Sagnabrunnur.  

Vakin er athygli á því að til eru áhugaverðar ljósmyndir frá Bakkafirði sem teknar voru af 
prestinum Absalon Joensen á þriðja áratug tuttugustu aldar og eru um þessar mundir til sýnis í 
Randulfssjóhúsi á Eskifirði. Áhugavert gæti verið að grafa upp akkerin sem eru grafin í sandi 
í bæjarvíkinni, en í víkinni geta einnig leynst aðrar minjar undir yfirborði sjávar.  
Það er þó ákvörðun Minjastofnunar Íslands með hvaða hætti varðveislu eða frekari rannsóknum 
skui vera háttað. Í lögum um menningarminjar nr. 80/2012 eru allar fornleifar friðaðar og sumar 
friðlýstar. Þeim má enginn, hvorki landeigandi, framkvæmdaaðili né nokkur annar spilla, 
granda né úr stað færa, nema með leyfi Minjastofnunar Íslands (21. gr.). Því eru allar þær 
fornleifar á könnunarsvæðinu sem og annars staðar og eru eldri en 100 ára, friðaðar skv. 
lögunum. Friðlýstum fornleifum fylgir 100 m friðhelgt svæði út frá ystu sýnilegu mörkum 
þeirra skv. 22. gr. Um friðaðar fornleifar er 15 m friðhelgað svæði umleikis samkvæmt sömu 
grein. Sú hefð hefur þó komist á að fara ekki of nálægt fornleifum og taka tillit til eðlis þeirra 
og þarfa. Bent er á að allar minjar sem eru eldri en 100 ára eru friðaðar og þeim fylgir 15 m 
friðhelgunarsvæði út frá ystu mörkum þeirra. Þegar ekki er hægt að tryggja öryggi fornleifa 
eða þær þarf að fjarlægja vegna fyrirhugaðra framkvæmda þarf að grípa til mótvægisaðgerða. 
Slíkar aðgerðir geta verið allt frá breyttri áætlun um framkvæmdir sem taka tillit til fornleifa 
(1. kostur), nákvæmri GPS staðsetningu og ljósmyndun, að nákvæmri fornleifarannsókn, s.s. 
könnunarskurðum. Þá er tekinn þverskurður í gegnum minjarnar, snið teiknað og ljósmyndað 
og gjóskulaga leitað til að aldursgreina eftir atvikum. Leita þarf leyfis Minjastofnunar Íslands 
í öllum tilfellum og stofnunin ákveður umfangið og setur þá skilmála sem henni kann að þykja 
nauðsynleg. Varast ber að nýta svæðin í kringum fornleifar sem geymslustaði eða brautir fyrir 
vélar og tæki, eða efnisgeymslur af hverju tagi nema að leyfi Minjastofnunar Íslands komi til 
með eða án skilmála sem stofnunin kann að setja.  

